
Resymé: 

Det er gjennomført ein foresight-prosess i ei gruppe av forvalting, utviklingssel-
skap, politikarar, organisasjonar og næringsliv i Midt-Telemark. Etter å ha identi-
fisert viktige drivkrefter og greidd ut 4 alternative framtidsbilete, havna prosessen 
i gruppa på eit ønska framtidsbilde med arbeidstittel Edens hageby. I etterkant av 
verkstaden er desse bearbeidd til strategiar og tiltak innafor tre hovudsatsingsom-
råde; Arealbruk og transport, Grønn bustadutvikling og Liv i og mellom husa. 

Føreord 

På oppdrag frå Midt-Telemark Næringsutvikling har Telemarksforsking vore 

fasilitator for ein foresight-prosess (framtidsverkstad) i perioden januar – 

mars 2009. Føremålet har vore å teikne opp eit framtidsbilde av regionen og 

skissere strategiar for å kome dit, med særleg fokus på bustadutvikling, 

transport og profilering. 

Arbeidet er ein del av prosjektet Regionale kulturøkonomiske strategiar for 

auka attraksjonskraft, som er ein del av VRI Telemark. 

I dette notatet presenterer vi resultata. Til slutt trer vi, etter samråd med 

oppdragsgjevar, ut av fasilitatorrolla og gjer eit forsøk på å strukturere dei 

føreslegne strategiane og tiltaka, samt skisserer kva som trengst av nye 

analysar og kartleggingar for å kome nærmare eit ønska framtidsbilde. 

 

Bø, 10. mars 2009 

 

Solveig Svardal 

Prosjektleiar 

Samandrag 
Det er gjennomført ein foresight-prosess i Midt-Telemark som ein del av eit forprosjekt 

som skal bidra til å utvikle eit meir attraktivt Midt-Telemark. Etter å ha identifisert 

viktige drivkrefter og greidd ut 4 alternative framtidsbilete, havna prosessen i gruppa 

på eit ønska framtidsbilde med arbeidstittel Edens hageby. I etterkant av verkstaden er 

biletet bearbeidd, med  strategiar og tiltak innafor tre hovudsatsingsområde. 

 

Prosessen er gjennomført med eit halvdags oppstartseminar, og to lønsj-til-lønsj-

samlingar, med deltakarar frå forvalting, utviklingsselskap, politikarar, organisa-

sjonar og næringsliv i Midt-Telemark. 

Det valde framtidsbiletet er kjenneteikna ved: 

› Mykje folk – stor innflytting, landsbystruktur – ein eller fleire økolandsbyar. 

› Midt-Telemark kommune har plassert seg på kartet – folk veit kor det er, og 

dei kjem dit! 

› Det blir bygd eksperimentelt, kunnskapsbasert, innovativt, men med respekt 

for tradisjonar.  

› Kunnskap, teknologi og praksisfeltet blir utvikla innanfor eit klyngefellesskap. 

Norwegian Centre of Expertise in Sustainable Housing (NCE-SH) er etablert i 

Midt-Telemark kommune.  HiT veks med ein tydeleg profil: miljøteknologi, 

miljøbygging, miljø- og kulturvern. 

› Stor innpendling frå Grenland, Drammen og Oslo. Placement har suksess. Mil-

jønøytrale bilar eller kollektivtrafikk. Toget kjem fort og ofte. Sosiale spen-

ningar, ”Telemarkskulturen” blir vatna ut, mange ergrar seg over det.  

› Eit internasjonalt miljø, men med enklavar av tradisjonell bygdekultur i gren-

der og ”utkantar”. Stor kommersiell opplevingsnæring knytt til jakt, friluftsliv, 

naturbruk, reiseliv. 

Etter at framtidsverkstaden er avslutta trer vi, etter avtale med oppdragsgjevar, ut 

av fasilitatorrolla og bearbeider strategiar og tiltak på grunnlag av diskusjonar i tre 

arbeidsgrupper. Vi foreslår følgjande tre overordna satsingsområde: 

AREALBRUK OG TRANSPORT: Det overordna grepet er grøn fortetting. All utvikling 

/ utbygging skal skje gjennom styrking av eksisterande sentra, eventuelt eksisteran-

de husklynger. Eksisterande sentra skal styrkast som knutepunkt for kollektivtra-

fikk.  

GRØNN BUSTADUTVIKLING: Det overordna grepet er økologisk bygging og univer-

sell utforming. Framtidsretta bustadutvikling for alle og for miljøet. 

LIV I OG MELLOM HUSA: Det overordna grepet er mangfald forankra i lokale ressur-

sar og særpreg. Dette skal gi verdiskaping på mange plan. 

Til slutt gjer vi framlegg om vidare studiar og kartleggingar for å kome nærmare eit 

attraktivt Midt-Telemark. 

1. Framtidsverkstaden 
Foresight er det engelske samleomgrepet på ei rekke verktøy og arbeidsprosessar som 

blir brukt i framtidsforsking. I dette tilfellet skulle metoden nyttast for å kome nærare 

eit attraktivt Midt-Telemark. 

 

1.1 Oppdraget 

Som ein del av forprosjektet ”Attraktivt Midt-Telemark” fekk Telemarksforsking i 

oppdrag å legge til rette for ein framtidsverkstad for sentrale aktørar i regionen. 

Attraktivt Midt-Telemark skal følgje opp vedtak i MT-rådet april 2008, som  prio-

riterte: 

1. ... utvikle bedre kunnskap om hva som virker innenfor boligpolitikk og 

planlegge og gjennomføre tiltak i tråd med ny kunnskap.... 

2. … styrke og utvikle kollektivtilbudene i regionen med vekt på ungdom og 

arbeidspendling.... 

3. ... bli mer synlig for omverdenen.... 

1.2 Foresight – kva er det? 

Foresight er det engelske samleomgrepet på ei rekke verktøy og arbeidsprosessar 

som blir brukt i framtidsforsking.  

Det er deltakarbaserte, tilrettelagde prosessar med systematisk innsamling av fram-

tidsrelevant kunnskap, og ei utvikling av framtidsperspektiv / visjonar på mellom-

lang og lang sikt, der målet er å betre grunnlaget for vedtak, og mobilisere til felles 

handling. 

Omgrepet er i ferd med å bli stadig vanlegare også i norsk samanheng. Forskings-

rådet har ei eiga temasatsing om Foresight. Også i EU blir det satsa stort på Fore-

sight, mellom anna gjennom det transnasjonale europeisk nettverket ForSociety. 

Tradisjonelle plan- og strategiprosessar skapar ofte lite innovasjon. Skal vi skape 

noko nytt kan det vere lurt å bryte med vanetenkning og rutinar. Ulike foresight-

metodar kan brukast i planprosessar og prosjektutvikling for å korrigere for svak-

heiter ved slik vanetenkning.  

Foresightmetodar høver godt i situasjonar der verksemder, organisasjonar, lokal-

samfunn eller regionar  ønskjer brei forankring og kreative element inn i strategiske 

prosessar.  Foresightmetodikk er også spesielt godt eigna i situasjonar der ein ar-

beider med komplekse, tverrfaglege samanhengar.  - Sjølv om vi ikkje kan forske 

på framtida, kan vi altså bruke ulike forskingsbaserte modellar og metodar for å 

førebu oss på den – og i beste fall vere med og forme den.  

Illustrasjon: Gangen i foresight-prosessen. 

 

1.3 Opplegg for framtidsverkstaden Midt-Telemark 

Framtidsverkstaden i Midt-Telemark har følgt følgjande opplegg: 

1.3.1 Oppstartseminar 

Vart arrangert i Bø 18.12.2008, og samla om lag 25 deltakarar. Det var innlegg 

ved: 

Joar Sættem: Økologisk stedsutviklingsstrategi Sauherad - effekt så langt 

Solveig Svardal: Berekraft som strategisk grep for regional utvikling 

Lars U. Kobro: Orientering om foresight som metode 

1.3.2 Samling 1: Kreativ framtidsverkstad; drivkrefter og alterna-

tive framtidsbilete 

Vart arrangert i Stavern 26.- 27. januar 2009, og samla om lag 30 deltakarar. Som 

førebuing og grunnlag var det innlegg ved: 

Knut Vareide: Status for regionen 

Michael Fuller-Gee: Framtidas boliger 

Vareide oppsummerer korleis attraktiviteten i regionen kan aukast slik: 

• Betre kommunikasjonar som lettar pendling 

• Arbeidsplassvekst i regionen og naboregionar 

• Stimulere til bustadbygging 

• Sosiale møteplassar og kultur 

Fuller-Gee oppsummerer utfordringane for framtidsretta bustadbygging slik: 

• Fortetting og styrking av sentra 

• Universell utforming 

• Fleksibilitet 

• Miljø- og energivenleg 

1.3.3 Samling 2: Val av framtidsbilde, strategiar og tiltak  

Samlinga vart arrangert i Morgedal 3. – 4. mars 2009, samla omlag 30 deltakarar. 

Det var innlegg ved 

Solveig Svardal: Kva er (Midt)-Telemark? 

Innlegget oppsummerte ei spørjegransking for å kartlegge assosiajonar til Midt-

Telemark. Denne syner at dei sterkaste assosoasjonane til regionen er 

• Natur, - som alle andre i Noreg 

• Særpreg knytt til kultur, snø og ski 

Samanlikna med tidlegare studiar ser vi no eit sterkare skilje mellom by og land 

Midt-Telemark er dårleg kjent, men regionen har mange stader med særpreg som 

er godt kjende. Kommunenamna er mindre kjende. 

1.4 Framtidsbilete  

Etter å ha identifisert viktige drivkrefter og greidd ut 4 alternative framtidsbilete, 

havna prosessen i gruppa på eit ønska framtidsbilde med arbeidstittel Edens hage-

by.  

Illustrasjonar: Djupe globale drivkrefter 

 

Framtidsbiletet Edens hageby er prega av: 

› Mykje folk – stor innflytting, landsbystruktur – ein eller fleire økolandsbyar. 

› Midt-Telemark kommune har plassert seg på kartet – folk veit kor det er, og 

dei kjem dit! 

› Det blir bygd eksperimentelt, kunnskapsbasert, innovativt, men med respekt 

for tradisjonar.  

› Kunnskap, teknologi og praksisfeltet blir utvikla innanfor eit klyngefellesskap. 

Norwegian Centre of Expertise in Sustainable Housing (NCE-SH) er etablert i 

Midt-Telemark kommune.  HiT veks med ein tydeleg profil: miljøteknologi, 

miljøbygging, miljø- og kulturvern. 

› Stor innpendling frå Grenland, Drammen og Oslo. Placement har suksess. Mil-

jønøytrale bilar eller kollektivtrafikk. Toget kjem fort og ofte. Sosiale spen-

ningar, ”Telemarkskulturen” blir vatna ut, mange ergrar seg over det.  

› Eit internasjonalt miljø, men med enklavar av tradisjonell bygdekultur i gren-

der og ”utkantar”. Stor kommersiell opplevingsnæring knytt til jakt, friluftsliv, 

naturbruk, reiseliv. 

Etter ein ny kreativ prosess fall den samla gruppa ned på tre hovudinnsatsområde / 

strategiar: 

› Grønn fortetting 

› Bustadutvikling 

› Sosialt liv og kultur 

1.4.1 Strategiar og tiltak slik arbeidsgruppene oppsummerte dei 

Gruppa arbeidde vidare med delstrategiar og tiltak innafor dei tre hovudområda i 

tre arbeidsgrupper. 

2. Strategiar for eit attraktivt 
Midt-Telemark 

Med utgangspunkt i det valde framtidsbiletet gruppa identifiserte har vi strukturert 

strategiar og tiltak innan tre hovudsatsingsområde: Arealbruk og transport, grøn 

bustadutvikling og Liv i og mellom husa. 

 

Samanhengen mellom framtidsbilete, strategiar og kommunikasjonsplattform: 

 

Framtidsbilete 

Arealbruk og transport Grøn bustadutvikling Liv i og mellom husa 

Felles kommunika-

sjonsprofil 

2.1 Behov for meir kunnskap 

For å kome vidare i arbeidet med å utvikle eit attraktivt Midt-Telemark rår vi til 

følgjande vidare studiar: 

› Kartlegging av møteplassar, kulturaktivitetar og kulturverksemder i regionen 

› Særpregsanalysar for dei ulike tettstadene.  

o Definere ulike sentra sine særpreg, med hensyn på vidareutvikling og byg-

gjeskikkrettleiing 

› Kartlegging av eksisterande buformer og butilhøve i regionen 

o (ulike bakgrunnsvariablar; kjønn, alder, utdanning, jobbstad, inntekt) 

› Kartlegging av korleis folk ønskjer å bu  

o konfrontere respondentar med bildete / illustrasjonar 

› Kartlegging av fortettingspotensiale i sentra i regionen 

o ledige areal, ledige bygningar, bygningar eigna for transformasjon og på-

bygg 

› Kartlegging av reisevanar internt i regionen (barn, unge, eldre, fritid, jobb, uli-

ke transportmiddel) og ut / inn av regionen (fritid, arbeid) 

› Kartlegging av kva driv folk med ulike delar av veka (jobb, familie / kvardags-

liv, urban, friluftsliv, kulturkonsument; Er det same mønster som i den delte 

matvaremarknaden; billig og enkelt i veka, dyrt og eksklusivt / særprega i helga 

og til fest) 

